ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-ԻN 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳԵՂԱՐՔՈՒՆԻՔԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն
	21.12.2022թ.

	
	N 01/9-1/22418-2022

	Ձեր 19.12.2022թ. N ԳՍ/23.1/34516-2022 գրությամբ ներկայացված՝ ««Հայաստանի Հանրապետության 2022 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու, Հայաստանի Հանրապետության Գեղարքունիքի մարզպետարանին գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2022 թվականի պետական բյուջեով 1212 ծրագրի 12003 և 12025 միջոցառումների գծով նախատեսված գումարներից 20,215.4 հազար դրամը վերաբաշխել և այն ուղղել ՀՀ Գեղարքունիքի մարզի Վարդենիս համայնքի Սոտք և Կութի բնակավայրերի հրետակոծությունից տուժած բնակիչներին պատճառած վնասներն ամբողջությամբ վերականգնելուն, հայտնում ենք հետևյալը.
1. Նախագծով ներկայացված նվազեցումները հնարավոր չէ կատարել՝ Նախագծում ներառված ծախսային միջոցառման՝ պայմանագրային պարտավորություններով ծանրաբեռնվածության և համապատասխան կարգադրիչի կողմից գնումների անվանացանկում պակասեցումը չկատարելու պատճառով:



2. Խնդիրը կարգավորելու նպատակով Նախագծով առաջարկվում է վերաբաշխել 1212 ծրագրի «12025. Մարզերում առաջնահերթ լուծում պահանջող հիմնախնդիրների լուծում» միջոցառման ՀՀ Վայոց ձորի մարզպետարանի գծով չօգտագործված 17,000.0 հազար դրամը, սակայն 1212 ծրագրի «12003. Պետական աջակցություն սահմանամերձ համայնքներին» միջոցառման ՀՀ Գեղարքունիքի մարզպետարանի գծով առկա է 21,000.0 հազար դրամի տնտեսում (համաձայն ՀՀ Գեղարքունիքի մարզպետի գրության)։ Ուստի այս պարագայում առաջարկում ենք խնդիրը կարգավորել 1212 ծրագրի 12003 միջոցառման ՀՀ Գեղարքունիքի մարզպետարանի գծով առկա տնտեսումների հաշվին, իսկ մնացորդային (չօգտագործված/տնտեսված) գումարներն ուղղել ՀՀ կառավարության պահուստային ֆոնդ։


3. Նախագծին կից ներկայացված չեն վերը նշված նպատակով հատկացվող գումարի համապատասխան հաշվարկ-հիմնավորումները։
4. Առաջարկում ենք Նախագծի N 4 հավելվածում ճշտել նվազեցվող միջոցառումը։
	











1. Չի ընդունվել: Նվազեցումները «Այլ նպաստներ բյուջեից» հոդվածով են, որը գնումների պլանի փոփոխություն կամ պայմանագիր չի ենթադրում:

2. Չի ընդունվել: Քանի որ 1212 ծրագրի «12003. Պետական աջակցություն սահմանամերձ համայնքներին» միջոցառման ՀՀ Գեղարքունիքի մարզպետարանի գծով առկա 21,000.0 հազար դրամի տնտեսումն ուղղվում է նույն միջոցառման գծով համակատարող ջրային կոմիտեին՝ մեկ այլ որոշմամբ:
3.  Ընդունվել է ի գիտություն: 

4. Ընդունվել է: Կատարվել են համապատասխան փոփոխություններ:



